
					এই পাতাটির মুদ্রণ সংশোধন করা প্রয়োজন। 
K.
36 ° স্বামীজীর বাণী ও রচনা o
উপর নির্ভর করেছিলাম—তাতেই এই কষ্ট পেলাম। প্রতি মুহূর্তে আমি ভারত থেকে কিছু আসবে, আশা করছিলাম, কিন্তু কিছুই এল না। বিশেষত: গত দুমাস প্রতি মুহূর্ত আমার উদ্বেগ ও যন্ত্রণার সীমা ছিল না-ভারত থেকে একখানা খবরের কাগজ পর্যন্ত এল না আমার বন্ধুরা মাসের পর মাস অপেক্ষা করতে লাগল, কিছুই এল না—একটা আওয়াজ পর্যন্ত এল না ; কাজেই অনেকের উৎসাহ চলে গেল, অনেকে আমায় ত্যাগ করলে । কিন্তু এ আমার মানুষের উপর—পশুধৰ্মী মামুষের উপর নির্ভর করার শাস্তি, অামার স্বদেশবাসীরা এখনও মানুষ হয়নি। তারা নিজেদের প্রশংসাবাদ শুনতে খুব প্রস্তুত আছে, কিন্তু তাদের একটা কথামাত্র কয়ে সাহায্য করবার যখন সময় আসে, তখন তাদের আর টিকি দেখতে পাবার জো নাই। মান্দ্রাজী যুবকগণকে আমার অনন্তকালের জন্য ধন্যবাদ—প্রভু তাদের সদাসর্বদা আশীৰ্বাদ করুন। কোন ভাব প্রচার করবার পক্ষে আমেরিকাই জগতের মধ্যে সর্বাপেক্ষ উপযুক্ত ক্ষেত্র—তাই অামি শীঘ্র আমেরিকা ত্যাগ করবার কল্পনা করছি না । কেন ? এখানে খেতে পরতে পাচ্ছি, অনেকে সহৃদয় ব্যবহার করছেন, আর দু-দশটা ভাল কথা বলেই এই সব পাচ্ছি ! এমন উন্নতমনা জাতকে ছেড়ে পশুপ্রকৃতি, অকৃতজ্ঞ, মস্তিষ্কহীন, অনন্ত যুগের কুসংস্কারে বন্ধ, দয়াহীন, মমতাহীন হতভাগাদের দেশে কি করতে যাব ? অতএব আবার বলি—বিদায়। এই পত্ৰখানি একটু বিবেচনা ক’রে লোককে দেখাতে পারে। মান্দ্রাঙ্গীরা, এমন কি আলাসিঙ্গ পর্যন্ত, যার ওপর আমি এতটা আশা করেছিলাম—বড় স্ববিবেচনার কাজ করেছে বলে মনে হয় না। ভাল কথা, তুমি মজুমদারের লেখা "রামকৃষ্ণ পরমহংসের সংক্ষিপ্ত জীবনচরিত’ খানকতক চিকাগোয় পাঠাতে পারো ? কলকাতায় অনেক আছে। আমার ঠিকানা ৫৪১ নং ডিয়ারবর্ন এভিনিউ (স্ট্রট নহে ), চিকাগো, অথবা C/o টমাস কুক, চিকাগো, ভূলো না যেন । অন্য কোন ঠিকানা দিলে অনেক দেরী ও গোলমাল হবে, কারণ আমি এখন ক্রমাগত ঘুরছি আর চিকাগোই আমার প্রধান আডডা ; কিন্তু এই বুদ্ধিটুকুও আমার মান্দ্রাঙ্গী বন্ধুদের মাথায় ঢোকেনি । অনুগ্রহপূর্বক জি. জি, আলাসিঙ্গা, সেক্রেটারী ও আর আর সকলকে আমার
> Paramahamsa Ramakrishna by Protap Chandra Majumdar

		 এই পাতা শেষ সম্পাদিত হয়েছে ২১:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

